
Nd. 74. Frumvarp til laga [44. mál]
um stofnun og rekstur verksmiðju til vinnslu sjávarafurða á Siglufirði.

Flm.: Gunnar Jóhannsson.

1. gr.
Ríkisstjórninni heimilast að láta reisa á Siglufirði verksmiðju til vinnslu sjávar-

afurða og niðurlagningar í dósir.
Heimilt er að afla fjár til framkvæmdanna með lántöku innan lands eða utan,

allt að 15 milljónum króna.

2. gr.
Sjávarútvegsmálaráðherra skipar 3 manna stjórn og 3 til vara til að sja um

byggingu og starfrækslu verksmiðjunnar, og skal hún skipuð til þriggja ára í senn.
Stjórnin kýs sér sjálf formann.
Stjórnin hefur aðsetur og varnarþing á Siglufirði, og skulu stjórnarnefndar-

menn og varamenn vera þar heimilisfastir.
Sjávarútvegsmálaráðherra setur stjórninni erindisbréf og ákveður laun hennar.
Til þess að skuldbinda verksmiðjuna þarf undirskrift tveggja stjórnarnefndar-

manna.
3. gr.

Stjórn verksmiðjunnar ræður framkvæmdastjóra, er hefur á hendi daglega
stjórn verksmiðjunnar og umsjón með rekstrinum. Annast hann sölu afurðanna í
samráði við stjórnina.

Framkvæmdastjóri hefur prókúruumboð fyrir verksmiðjuna og skuldbindur hana
eftir reglum um prókúru, nema öðruvísi sé ákveðið.

Stjórn verksmiðjunnar ákveður með erindisbréfi starfssvið framkvæmdastjóra
og laun.

4. gr.
Endurskoðendur verksmiðjunnar skulu vera tveir, skipaðir af sjávarútvegsmála-

ráðherra til eins árs í senn.
5. gr.

Reikningsár verksmiðjunnar skal vera almanaksár. Stjórn verksmiðjunnar skal
gera reikningsskil fyrir starfsárið svo fljótt sem auðið er og eigi síðar en svo, að



endurskoðendur geti lokið störfum sínum fyrir 1. júlí ár hvert. Að þeim tíma liðnum
skal stjórn verksmiðjunnar tafarlaust senda ríkisstjórninni afrit af rekstrar- og
efnahagsreikningum, undirritaða af stjórninni og áritaða af endurskoðendum, ásamt
skýrslu um störf og rekstur verksmiðjunnar á árinu. Reikningarnir skulu árlega
birtir í B-deild Stjórnartíðinda og ríkisreikningnum.

6. gr.
Ríkisstjórninni er heimilt að taka eignarnámi lóðir og fasteignir á Siglufirði,

eftir því sem verksmiðjan þarf á að halda. Um framkvæmd slíks eignarnáms fer
eftir ákvæðum laga nr. 61 frá 14. nóv. 1917.

7. gr.
Verksmiðjan skal greiða 1% af brúttóandvirði seldra afurða til bæjarsjóðs

Siglufjarðarkaupstaðar .
8. gr.

Lög þessi öðlast þegar gildi.

Greinargerð.

Tilgangur með byggingu niðurlagningarverksmiðju á Siglufirði er sá að hag-
nýta yfir vetrar- og haustmánuðina það mikla vinnuafl, sem þar er fyrir hendi,
og um leið breyta hluta af hráefni því, sem nú er flutt út árlega fyrir 100-150
millj. króna, í verðmæta og fullunna neyzluvöru.

Fyrst um sinn yrði aðallega unnið að því að sneiða niður salfisk og saltufsa
og framleiða svonefndan "sjólax" í olíu. Hefur neyzla þessarar vöru farið mjög ört
vaxandi í þeim löndum, sem flytja inn fiskmeti, og hefur ein lítil verksmiðja á Suður-
landi flutt út s.Ltvö ár fyrir hátt á 6. millj. kr. og auðvitað engan veginn annað
tíunda hluta eftirspurnarinnar.

Auðvelt er að afla sér hráefnis til þessarar framleiðslu, þar sem saltfiskur er
framleiddur í hverju sjávarþorpi á íslandi.

Útflutningsverðmæti fisksins allt að fjórfaldast með þessu móti.
Annað aðalverkefni verksmiðjunnar er að vinna úr saltsíld, sykursíld og krydd-

síld flök og gaffalbita, sem lagt er í olíur og sósur ýmiss konar.
Ekki þarf að fjölyrða um það, að nægilegt hráefni til þessarar vinnslu er ávallt

fyrir hendi, þó að aflabrestur verði.
Útflutningsverðmæti síldar, sem unnin er á þennan hátt, allt að því þrefaldast.
Ásamt þessum tveimur aðalframleiðslugreinum verksmiðjunnar mætti svo vinna

hrogn, en þau eru flutt út, svo að tugþúsundum tunna skiptir, aðallega til Svíþjóðar,
en Svíar vinna þau síðan og selja þau til Ameríku og Grikklands fyrir margfalt hærra
verð.

Útflutningsverðmæti hrogna, sem unnin eru á þennan hátt, mundi allt að því
sjöfaldast.

Marga mánuði ársins er mikið atvinnuleysi á Siglufirði, sökum þess að gæftir
eru slæmar og sjósókn stopul yfir vetrarmánuðina, snjóþungt og óhagstætt fyrir
smærri fiskibáta að starfrækja útgerð. Sækja flestir bátanna suður á land yfir
vetrartímann og notast þar betur, því að afli er þar meiri og útgerðin þaðan hag-
stæðari þjóðarbúinu. Af þessu leiðir, að mikill fjöldi verkafólks er atvinnulítill og
stundum atvinnulaus með öllu marga mánuði ársins, nema þegar togarar geta flutt
afla norður fyrir land og nokkur hluti fólksins þá fengið dag og dag vinnu við nýt-
ingu hans.

Er því brýn nauðsyn að hefjast þegar handa um að koma á fót verksmiðju-
rekstri, sem gæti hagnýtt sér allt þetta mikla vinnuafl. Slíkur verksmiðjurekstur
mundi draga úr flótta fólksins suður á land og draga úr atvinnuleysinu heima
fyrir og skapa aukinn gjaldeyri.


